
lll. OUTRAS DISPOSICIONS
CONSELLERIA DE SANIDADE

DECRETO 74/2021, do 8 de abril, polo que se aproba a oferta de emprego publico
para o ano 2021 do persoal sanitario funcionario ao servizo da Comunidade
Auténoma incluido no ambito de aplicacién da Lei 17/1989, do 23 de outubro, de
creacion de escalas de persoal sanitario ao servizo da Comunidade Auténoma.

As necesidades de recursos humanos, con asignacion orzamentaria, que deban pro-
verse mediante a incorporacién de persoal de novo ingreso seran obxecto da oferta de
emprego publico, que sera aprobada polos érganos de goberno das administraciéns publi-
cas e que, como instrumento de xestion da provision das necesidades de persoal, podera
conter, ademais, medidas derivadas da planificacién de recursos humanos, tal e como asi
se dispon no artigo 70 do Real decreto lexislativo 5/2015, do 30 de outubro, polo que se
aproba o texto refundido da Lei do Estatuto basico do empregado publico e o artigo 48 da
Lei 2/2015, do 29 de abril, do emprego publico de Galicia.

O artigo 12 da Lei 3/2021, do 28 de xaneiro, de orzamentos xerais da Comunidade Au-
tébnoma de Galicia para o ano 2021, dispén que durante este ano s se podera proceder a
incorporacion de novo persoal no sector publico con suxeicion aos limites e requisitos es-
tablecidos na normativa basica que se estableza ao respecto, e, en particular, no referente
a taxa de reposicion de efectivos, respectando en todo caso as dispofiibilidades orzamen-
tarias do capitulo | dos correspondentes orzamentos de gastos.

A normativa basica, Lei 11/2020, do 30 de decembro, de orzamentos xerais do Estado
para o ano 2021, establece no seu artigo 19. un.1) que a incorporacion de persoal de novo
ingreso cunha relacién indefinida no sector publico, a excepcién dos érganos recollidos no
punto un.e) do artigo anterior, regularase polos criterios sinalados neste artigo e suxeita-
rase a unha taxa de reposicion de efectivos do 110 por cento nos sectores prioritarios e
do 100 por cento nos demais sectores, concretando o punto 3) os sectores que tefien a
condicién de prioritarios para os efectos da taxa de reposicion.

En consecuencia, resultando necesaria a incorporacion de persoal sanitario funciona-
rio de novo ingreso, e de conformidade co previsto no artigo 12 da Lei 3/2021, do 28 de
xaneiro, de orzamentos xerais da Comunidade Auténoma de Galicia para o ano 2021, e
o artigo 19.un.1) da Lei 11/2020, do 30 de decembro, de orzamentos xerais do Estado
para o ano 2021, compre a aprobacion da oferta de emprego publico para o ano 2021

relativa ao persoal sanitario funcionario incluido no ambito de aplicacién da Lei 17/1989,
do 23 de outubro, de creacion de escalas de persoal sanitario ao servizo da Comunidade
Autonoma.

Para o computo de prazas tivose en consideracion a aplicacién da porcentaxe do 100 por
cento de taxa de reposicién prevista no artigo 19.un.1) da Lei 11/2020, do 30 de decembro,
de orzamentos xerais do Estado para o ano 2021.

Na sua virtude, por proposta da persoa titular da Conselleria de Sanidade, logo de ne-
gociacion na Mesa Xeral de Empregados Publicos e logo de deliberacion do Consello da
Xunta de Galicia, na sua reunion do dia oito de abril de dous mil vinte e un,

DISPONO:
Artigo 1. Aprobacién da oferta de emprego publico

1. De conformidade co disposto no artigo 48 da Lei 2/2015, do 29 de abril, do emprego
publico de Galicia, asi como no artigo 19.un.1) da Lei 11/2020, do 30 de decembro, de
orzamentos xerais do Estado para o ano 2021, aprébase a oferta de emprego publico do
persoal sanitario funcionario ao servizo da comunidade auténoma incluido no ambito de
aplicacion da Lei 17/1989, do 23 de outubro, de creacién de escalas de persoal sanitario ao
servizo da Comunidade Auténoma, para o ano 2021, nas clases de persoal farmacéutico
inspector de saude publica, persoal inspector médico e persoal subinspector sanitario.

Artigo 2. Cuantificacion da oferta de emprego publico
1. O numero total de prazas que integran esta oferta ascende a un total de 12 prazas.

2. A distribucion do numero de prazas ofertadas en cada clase detallase no anexo deste
decreto.

Artigo 3. Organos de seleccion
1. A composicion dos 6rganos de seleccidn sera paritaria para o conxunto da oferta de
emprego publico, de acordo co disposto no artigo 48 do Decreto lexislativo 2/2015, do 12

de febreiro, polo que se aproba o texto refundido das disposicions legais da Comunidade
Auténoma de Galicia en materia de igualdade.

2. De conformidade co establecido no artigo 60 do Real decreto lexislativo 5/2015, do
30 de outubro, a pertenza aos 6rganos de seleccién sera sempre a titulo individual, e non
se podera ter esta en representacion ou por conta de ninguén.

3. O persoal de eleccién ou designacién politica, o persoal funcionario interino e o per-
soal eventual non poderan formar parte dos érganos de seleccion.

4. Os 6rganos de seleccién aplicaran os principios de austeridade e axilidade na orde-
nacion do desenvolvemento dos procesos selectivos, sen prexuizo do cumprimento dos
demais principios de actuacion establecidos pola normativa de seleccién e as instruciéns
sobre funcionamento e actuacién dos tribunais que dite para o efecto o érgano competente.

Artigo 4. Promocié6n interna

O numero de prazas reservadas a quenda de promocion interna debera respectar a por-
centaxe minima e demais requisitos establecidos no artigo 80 da Lei 2/2015, do 29 de abril,
do emprego publico de Galicia, e concretarase, para cada clase, na respectiva resolucion
de convocatoria.

As prazas reservadas para a promocion interna que non se cubran por este procede-
mento acumularanse as de provision libre.

Artigo 5. Persoas con discapacidade

1. Nos procesos selectivos para o ingreso nas clases de persoal sanitario funcionario
seran admitidas as persoas con discapacidade nos termos previstos neste artigo e demais
normativa aplicable.

As convocatorias non estableceran exclusiéns por limitacions psiquicas e/ou fisicas sen
prexuizo das incompatibilidades co desempefio das tarefas ou funcions correspondentes.

2. De conformidade co establecido no artigo 59 do Real decreto lexislativo 5/2015, do
30 de outubro, polo que se aproba o texto refundido da Lei do Estatuto basico do emprega-
do publico, e o artigo 48 da Lei 2/2015, do 29 de abril, do emprego publico de Galicia, do
total de prazas que se ofertan reservarase unha porcentaxe non inferior ao sete por cento
para ser cuberta entre persoas con discapacidade, considerando como tales as definidas
no artigo 4 do Real decreto lexislativo 1/2013, do 29 de novembro, polo que se aproba o
texto refundido da Lei xeral de dereitos das persoas con discapacidade, e da sua inclusion
social, sempre que superen os procesos selectivos e acrediten a sua discapacidade e a
compatibilidade co desempeno das tarefas e funcions correspondentes.

3. Areserva de prazas de discapacidade efectuarase sobre o computo total das vacan-
tes incluidas nesta oferta de emprego publico e farase efectiva segundo a distribucién que
se recolle no anexo.

4. As prazas reservadas para persoas con discapacidade poderan convocarse conxun-
tamente coas prazas ordinarias ou mediante convocatorias independentes.

5. A opcidn a prazas reservadas a discapacidade tera que formularse na solicitude de
participacién no proceso selectivo con declaracion expresa das persoas interesadas de
reunir a condicion exixida ao respecto, que se acreditara mediante certificacion dos érga-
nos competentes na forma e prazos que se determinen en cada convocatoria.

6. No desenvolvemento das probas selectivas estableceranse, para as persoas con
discapacidade que o soliciten, as adaptacions e axustes razoables necesarios de tempo
e de medios para a sua realizacion, de acordo co disposto na Orde PRE/1822/2006, do 9
de xuno, pola que se establecen criterios xerais para a adaptacion de tempos adicionais
nos procesos selectivos para o acceso ao emprego publico de persoas con discapacidade,
para asegurar que estas persoas participen en condicions de igualdade. Nas convocatorias
indicarase expresamente esta posibilidade, asi como que as persoas interesadas deberan
formular a correspondente peticidon concreta na solicitude de participacion.

Para tal efecto, os tribunais de seleccién poderan requirir informe e, se é o caso, cola-
boracion dos érganos técnicos da Administracion laboral, sanitaria ou dos 6rganos compe-
tentes.

7. No suposto de que algunha das persoas aspirantes con discapacidade que se tivese
presentado pola cota de reserva superase o proceso selectivo e non obtivese praza na
citada cota, sendo a sua puntuacion superior a obtida por outras persoas aspirantes do
sistema de acceso xeral, esta sera incluida pola sta orde de puntuacién no sistema de
acceso xeral.

8. As persoas aspirantes que superasen o proceso selectivo pola cota de prazas reser-
vadas a persoas con discapacidade poderan solicitar ao 6rgano convocante a alteracién da
orde de prelacion para a eleccion das prazas dentro do ambito territorial que se determine
na convocatoria, por motivos de dependencia persoal, dificultades de desprazamento ou
outras analogas, que deberan ser debidamente acreditados. O érgano convocante decidira
a devandita alteracion cando estea debidamente xustificada, e debera limitarse a realizar a
minima modificacién na orde de prelacion necesaria para posibilitar o acceso ao posto da
persoa con discapacidade.

Artigo 6. Acreditacién do cofiecemento da lingua galega

1. Para lle dar cumprimento & normalizacién do idioma galego e garantir o dereito das
persoas usuarias dos distintos servizos sanitarios do Servizo Galego de Saude ao seu uso,
asi como a promocion do uso normal do galego por parte dos poderes publicos de Galicia,
nas probas selectivas que se convoquen en desenvolvemento desta oferta incluirase un
exame de galego, agas para aquelas persoas aspirantes que acrediten o cofiecemento da
lingua galega conforme a normativa vixente.

2. As bases das convocatorias dos procesos selectivos estableceran o caracter deste
exame, asi como a valoracion da dita proba e da equivalente acreditacion do cofiecemento
da lingua galega.

Disposicion adicional. Igualdade en relacion coas condiciéns de emprego da Adminis-
tracién publica

As convocatorias adaptaranse as previsions do Decreto lexislativo 2/2015, do 12 de
febreiro, en relacion coas condiciéns de emprego da Administracion publica e demais nor-
mativa de aplicacién en materia de igualdade.

Disposicion derradeira primeira

Facultase a persoa titular da Conselleria de Sanidade para ditar, dentro das suas com-
petencias, as normas precisas para o desenvolvemento deste decreto.

Disposicion derradeira segunda

Este decreto entrara en vigor o dia seguinte ao da sua publicacion no Diario Oficial de
Galicia.

Santiago de Compostela, oito de abril de dous mil vinte e un

Alberto Nufez Feijéo
Presidente

Julio Garcia Comesana
Conselleiro de Sanidade

ANEXO
Relacion de prazas ofertadas

Relacion prazas ofertadas OPE 2021 persoal sanitario funcionario Lei 17/1989
Clase Total prazas ofertadas Reserva discapacidade
Farmacéutico/a inspector/a de saude publica 6 1
Inspector/a médico/a 3
Subinspector/a sanitario/a 3
Total prazas 12 1

